
				JUSTIZIA ADMINISTRAZIOA

				DURANGOKO LEHEN AUZIALDIKO ETA INSTRUKZIOKO 2 ZENBAKIKO ZUZENEKO LAGUNTZA EMATEKO UNITATE PROZESALA

				4140

				EDIKTUA, zorra aitortzeari buruzko 351/2015 hitzezko judizioaren ondoriozkoa.

				JAKINARAZPEN-ZEDULA

				Bilboko Lehen Auzialdiko 2 zenbakiko Epaitegian, 351/2015 hitzezko judizioaren prozedura bideratu da, Daniel Maria de Zubia Querejetak eskatuta, Reformas Mar, Axa Seguros eta Jesus Maria Aguirre Arruabarrenaren aurka. Prozedura horren gainean epaia eman da. Hona hemen idazpurua eta epaitza, kopiatuta:

				76/2016 EPAIA

				Epailea: Julio Luis Gallego Martinez jauna.

				Lekua: Durango (Bizkaia).

				Eguna: bi mila eta hamaseiko maiatzaren hogeita zazpia.

				 

				Alderdi demandatzailea: Daniel Maria De Zubia Querejeta.

				Abokatua: Laura Arcas Capanaga.

				Prokuradorea: Elena Astigarraga Albistegui.

				 

				Alderdi demandatua: Reformas Mar, Axa Seguros eta Jesus Maria Aguirre Arruabarrena.

				Abokatua:

				Prokuradorea: Leyre Cañas Luzarraga.

				 

				Judizioaren gaia: zorra aitortzea.

				Durango (Bizkaia), bi mila eta hamaseiko hogeita seia. Julio Luis Gallego Martínez jaunak, Durangoko Lehen Auzialdiko eta Instrukzioko 2 zenbakiko Epaitegiko epaileak, ikusi ditu epaitegi horretan 351/2015 erregistro-zenbakiarekin bideratutako hitzezko judizioaren autoak; Daniel de Zubia Querejeta jaunak eskatuta bideratu dira (Astigarraga Albistegui andrea izan da prokuradorea eta Arcas Capanaga andrea letradua), Jesús Aguirre Arruabarrena jaunaren eta Axa Seguros aseguru-etxearen aurka (Cañas Luzarraga prokuradorearekin eta Bernedo Fernández letraduarekin agertu ziren), eta Reformas Mar enpresaren aurka.

				EPAITZA

				Partez baiesten dut Sanz Velasco prokuradoreak Axa Seguros konpainiaren aurka aurkeztutako demanda, eta, beraz, demandatua kondenatzen dut auzi jartzaileari mila hirurehun eta laurogeita lau euro eta hogeita hamasei zentimo ordaintzera (1.384,36), gehi legezko interesak. Eta ez da kostuei buruzko berariazko adierazpenik egiten.

				Ebazpen honen aurka apelazio-errekurtsoa jar daiteke jakinarazi eta hogei eguneko epean, epaitegi honetan, eta Bizkaiko Probintzia Auzitegia arduratuko da hartaz. Errekurtsoa jarri ahal izateko, 50 euroko gordailua eratu beharko da, eta, baldintza hori bete ezean, ez da hura izapidetzea onartuko. Gordailua egiteko, zenbateko hori zainpean jarri beharko da epaitegi honek Banco Santander banketxean duen Gordailuan eta Zainpean jartzeko Kontuan (4762 0000 13 0351 15). Ordainagiriaren kontzeptua idazteko hutsunean, «Errekurtsoa» dela adierazi beharko da (kodea: 02-Apelazioa). Diru-kopuru hori zainpean utzi izana egiaztatu egin beharko da errekurtsoa aurkeztean (BJLOko 15. xedapen gehigarria).

				Horrela, bada, epai honen bidez lehen auzialdian behin betiko epaituz, honako hau erabaki, agindu eta sinatzen dut.

				Epaia argitzeko autoa.

				AUTOA

				Epailea: Julio Luis Gallego Martinez jauna.

				Lekua: Durango (Bizkaia).

				Eguna: bi mila eta hamaseiko ekainaren hirua.

				 

				AURREKARIAK

				Lehenengoa.– Prozedura honetan 2016-05-27an eman da epaia, eta alderdiei jakinarazi zaie 2016-06-02an.

				Bigarrena.– Ebazpen horretan paragrafo hau agertzen da:

				EPAITZA

				Partez baiesten dut Sanz Velasco prokuradoreak Axa Seguros konpainiaren aurka aurkeztutako demanda.

				Hirugarrena.– Alderdi batek eskatuta jardun da.

				XEDAPENAK

				1.– Prozedura honetan 2016-05-27an emandako epaia zuzentzea erabaki da, bertan adierazten den moduan.

				2.– Aipatutako ebazpena aurrekarietan adierazitako moduan idatzita geratuko da, behin betiko, honela:

				Honela esan behar du:

				«Epaitza: partez baiesten dut Elena Astigarraga Albistegui prokuradoreak jarritako demanda».

				Eta Reformas Mar demandatuari behar bezalako jakinarazpena egiteko balio dezan, ematen eta sinatzen dut hau, Durangon (Bizkaia), bi mila eta hamaseiko irailaren bian.

				IDAZKARIA.

